
1.10 GEGURITAN BUAYA DODOKAN




Puh Durma


	Geng ampura I Dura maabet pradnyan, cekap niru Sang Kawi, tuara nawang jengah, sok ngadu kapongahan, tuara ngitung kaguyonin, masih nglaluang, pangkah milu mangawi.
	Mamutang tuturan tuara makanda, samben tur tan paindik, iket sok matembang, saside-sida baan, nyaka beneh nyaka pelih, anggon pisengan, sambil malajah nulis.
	Inggih I Dewa Gusti Jero samian, asing kayun maosin, kalih sing mamaca, ampura jua i tiwas, mapi mabet kaden kawi, sat kunang-kunang, nandingin cayan sasih.
	Duh dikapan satanding yan teka ucap, nyungsang pang rasa paling, ban inguhe liwat, bulanan kasengsara, rahasia tiben panyakit, baan pamerat, duaparane nenggekin.
	Mungpung ada ambah kalih astitiang, kadung ada nuturin, satua kalawasan, kocapan I Dodokan, ada buaya agung lewih, kocap maadan, Demung Dodokan Aji.
	Kabinawa tuara ada pada-pada, ring kagungane tui, tur luihing kagungan, bisa nugamaya-maya, widagda mamalih warni, to awanannya, sawatek buaya iring
	Delod Jangkuk bantas to wewaledannya, tungked Kalabuhaji, kocap kawisesa, saisining wananga, yadiapin saisin pasih, pada mamanjak, ring Sri Dodokan Aji.
	Ne kaadegang Patih Mangkunegara, madan Demung Kalikir, buaya gede lantang, masih daat wisesa, sakenehe kocap dadi, to awanannya, sering mamaksa jadmi.
	Kawarnaha Sang Prabu Demong Dodokan, di Bungbang duk katangkil, di tepin arnawa, sawatek buaya samian, delod tukad dauh gumi, saha punggawa, pepek pada ma-

